
"Kruckenberg actuou sempre
na procura da liberdade"

"Separouse a finais dos anos corenta, regresou de Bos Aires coa
súa filla e renunciou a unha vida cómoda, ninguén o entendía"

GemmaMalvido

A CORUÑA

Vivir, unha aventura irrepetíbel.
Biografia de María do Carme
Krukenberg é un paseo que fai a au-
tora Mercedes Queixas pola vida da
que é unha das voces máis salien-
tables da literatura galega dos sécu-
los XX e XXI. Esta tarde, a partir
das 20.00 horas, na biblioteca de
Estudos Locais, Queixas presenta-
rá esta obra na que une a experien-
cia persoal e os versos escritos por
Krukenberg.

—Como xorde a idea de retra-
tar a vida de María do Carme
Krukenberg nun libro?

—Despois de tela descuberto co-
mo poeta, coincidín con ela, pare-
ceume entrever, polo seu vínculo
coa poesía, unha muller interesan-
tísima, cunha intelixencia e cunha
vida intensa que estaban agardando
que alguén tirase do fío.

—Que foi entón o que máis lle
chamou a atención dela?

—É unha muller de 84 anos vi-
vidos plenamente, ten unha forma-
ción culta excelsa en todos os eidos,
a arte, a literatura, o idioma... O seu
punto de ida e volta é sempre Vi-
go, a cidade á que está unida in-
timamente. Viviu catro anos en Bos
Aires e foi alí onde se fixo unha mu-
ller completa.

—Krukenberg di da súa obra
que é autobiográfica, deixou de
lado os seus poemarios e centrou-
se na vida da artista e da muller
ou ambas as dúas facianas con-
viven no seu libro?

—Quixen conciliar as dúas cou-
sas porque era máis real e comple-
to deste xeito. É unha poeta voca-
cional que escribe sen parar dende
a adolescencia, polo que non po-
día esquivar esa faciana na biogra-
fía. Carme vive por e para a escri-
ta. Cada un dos capítulos do libro

está introducido por versos dos seus
poemarios porque a súa poesía é
biográfica. Cando falaba das via-
xes, por exemplo, eu atopaba poe-
mas que relataban o que me estaba
a contar en clave lírica.

—Despois de ter estudado a
biografía de Krukenberg que é
o que máis lle sorprendeu da vida
desta muller?

—Sorprendeume a formación.
Naceu en 1926 e recibiu unha for-
mación intelectual enorme. Ten cu-
riosidade por sabelo todo e non ti-
vo reparos en entrar nas tertulias
que facían só os homes, tanto en Vi-
go coma no Café Gijón, en Madrid,
por iso agora é quen de falar de cal-
quera cousa. Sorpréndeme tamén o
descoñecemento que hai sobre ela,
porque se viviramos nun país nor-
malizado a súa obra estaría moito
máis considerada. Gustoume o seu
carácter transgresor, a firmeza coa
que acometía os seus actos e o

coñecemento da razón das súas
accións. Tomou decisións sempre
na procura da liberdade.

—Que decisións?
—Separarse a finais dos anos co-

renta, regresar de Bos Aires coa súa
filla renunciando a unha vida có-
moda. Algo que ninguén entendía

daquela, pero que era importante
para ela.

—Cambiou a súa perspectiva
de Krukenberg?

—Cando eu leo os seus poemas
escóitoa a ela recitándomos. É
unha sensación moi forte a de ter
accedido á vida desta muller.

